Clare sa Spéir
Seo scánnan greanmhar agus nochtar réimse leathan mothúcháin ann. Feicimid idir frustrachas , fhearg ,dhílseacht agus ghrá ann. 

Feicimid frustrachas Clare i dtosach báire nuair a thuigtear di nach bhfuil duine ar bith ag cabhrú léi ná ag comhoibriú léi. Tá sí réidh le pléascadh . Ní thugann duine ar bith sa teaghlach aird ar bith uirthi ná ní ghabhann siad buíochas léi ná níl meas ar bith acu ar an obair atá á déanamh aici mar bhean chéile , mar mháthair ná mar bhean tí. Is iad na rudaí sin is bun agus is barr leis na rudaí a dhéanann sí ina dhiaidh sin.
Feicimid frustrachas agus fearg in iompar Eoin chomh maith. Síleann sé go bhfuil ceanndánacht ag baint lena bhean nuair nach bhfuil sí sásta teacht anuas ón gcrann. Tagann an méid sin frustrachas air go n-éiríonn sé feargach agus go dtosaíonn sé ag guí, ag pointe amháin sa scéal go dtiocfaidh tuilleadh báistí chun a bhean a ruaigeadh anuas ón gcrann. Ach ní fada gur náire in áit na feirge a thagann air. Tagann athrú chun na maitheasa ar Eoin ansin.
Léiríonn na páistí go bhfuil siad dílis dá máthair –agus tá dílseacht éigin ag baint leis na comharsana freisin. Agus is dócha go raibh tionchar ag an dílseacht sin ar an athrú a tháinig ar Eoin chomh maith. Ach faoin am a dtagann deireadh leis an scannán is é grá an mothúchán is treise ar fad –go háirithe an grá atá ag Eoin agus Clare dá chéile.
Na PríomhCarachtair

Clare 
Bean tí is ea Clare agus ní mó ná sásta atá sí leis an gcaoi a bhfuil muintir an tí ag caitheamh léi. Tá sí tinn tuirseach den neamhaird atá á thabhairt uirthi ag muintir an tí agus go háirithe Eoin, a fear céile. Is dóigh léi nach bhfuil meas ar bith ag duine ar bith sa teach uirthi.
Bua mór amháin atá aici ná an toil láidir atá aici. Nuair a chuireann sí roimpi ceacht a mhúineadh dá fear céile agus dá gcuid páistí éiríonn léi an gníomh iomlán a chur i gcrích. Fanann sí ina airde sa chrann ar feadh tríocha is a dó lá agus ní ghéilleann sí do chaoineadh ná do mhealladh Eoin.

Tréith eile a bhaineann léi ná an fhoighne láidir atá aici. Cé go bhfuil sí réidh le pleascadh ag an mbricfeasta an chéad nhaidin ,éiríonn léi smacht a choiméad uirthi féin ina dhiaidh sin. Ní dhéanann sí gearán ar bith le muintir an tí ,ach ligean sí dóibh cúis na faidbhe a oibriú amach dóibh féin . Ar an gcaoi sin éiríonn léi an gaol idir bhaill an teaghlaigh a dhaingniú agus éiríonn léi gaol i bhfad níos fearr a chothú idir í féin agus Eoin. Dá thoradh sin , tá an bheirt acu cosúil le beirt déagóirí atá tar éis titim i ngrá den chéad uair ar deireadh thiar.
Eoin

I dtosach báire léirtéar Eoin mar dhuine míbhuíoch nach bhfuil tuiscint ar bith aige ar an tábhacht a bhaineann lena bhean chéile ná lena chuid páistí. Duine leithleasach is ea é , a smaoiníonn  ar a chuid riachtanas féin ,gan aird ar bith a thabhairt ar fhadhbanna Clare. Is dóigh leis go bhfuil sé de dhualgas ar gach aon duine sa teach a bheith ag freastal air. Duine teasaí is ea é freisin ,ach tagann athrú mór ar a phearsantacht de réir mar a théann an scannán ar aghaidh. Is fear céile díograiseach grámhar é ar deireadh thiar agus éiríonn leis gaol i bhfad níos fearr a chothú lena chuid páistí freisin.
An Chomharsa

Is é an ról atá ag an mbean seo sa scannán ná gníomhartha Clare a mhíniú don lucht féachana ,sa mhéid is go minion Clare di a bhfuil ar siúl aici. Ní ghlacann sí seasamh ar bith i gcoinne Clare ná ní thaobhaíonn sí léi ach oiread – ach , ag an am céanna , tugann sí tacaíocht dhearfach di i gcónaí
